ԱՄՓՈՓԱԹԵՐԹ
Հայաստանի Հանրապետության կառավարության և Եվրոպական հանձնաժողովի միջև «ԵՄ-ն էներգաարդյունավետության և շրջակա միջավայրի համար» ֆինանսավորման համաձայնագրի նախագծի վերաբերյալ ներկայացված առաջարկությունների և դիտողությունների 
	Շահագրգիռ գերատեսչություն
	Ներկայացված առաջարկությունները և դիտողությունները
	Կարգավիճակ

	ՀՀ արդարադատության նախարարություն
	Ֆինանսավորման համաձայնագրի նախագծի վերաբերյալ դիտողություններ և առաջարկություններ չունենք:
Ֆինանսավորման համաձայնագրի նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ գտնում ենք, որ ֆինանսական պարտավորություններ նախատեսելու դեպքում Ֆինանսավորման համաձայնագրի նախագիծը ենթակա է վավերացման: 
	Ընդունվել է ի գիտություն:

	ՀՀ արտաքին գործերի նախարարություն
	Հայաստանի Հանրապետության և Եվրոպական հանձնաժողովի միջև «ԵՄ-ն էներգաարդյունավետության և շրջակա միջավայրի համար» ֆինանսավորման համաձայնագրի հիմնական նպատակը (այսուհետ՝ Համաձայնագիր) էներգետիկ արդյունավետությանն ու շրջակա միջավայրի պաշտպանությանն ուղղված նախաձեռնություններին աջակցելն է: Մասնավորապես, այս ծրագիրը նպատակ ունի բարձրացնել էներգախնայողությունը առկա շենքերում, մասնավորապես բազմաբնակարան բնակելի շենքերում (MAB), ինչպես նաև հասարակական շենքերում, ոչ գազավորված համայնքներում, ցածր եկամուտ ունեցող տնային տնտեսություններում և նպատակ ունի նվազեցնել ջրի աղտոտումը Հայաստանի ամենամեծ լճում:
Համաձայնագրով նախատեսվում է Հայաստանի Հանրապետությանը տրամադրել 9, 000, 000 եվրո գումարի չափով աջակցություն: 
Հայաստանի Հանրապետության և Եվրոպական հանձնաժողովի միջև «ԵՄ-ն էներգաարդյունավետության և շրջակա միջավայրի համար» ֆինանսավորման համաձայնագրի ստորագրումը համապատասխանում է ՀՀ վարած արտաքին քաղաքականությանը, ինչպես նաև ՀՀ ստանձնած միջազգային պարտավորություններին։
Ելնելով վերոգրյալից և Միջազգային պայմանագրերի մասին օրենքի 5-րդ հոդվածի հիմքով՝ ՀՀ արտաքին գործերի նախարարությունը նպատակահարմար է համարում Հայաստանի Հանրապետության և Եվրոպական հանձնաժողովի միջև «ԵՄ-ն էներգաարդյունավետության և շրջակա միջավայրի համար» ֆինանսավորման համաձայնագրի ստորագրումը։
	Ընդունվել է ի գիտություն:

	ՀՀ պետական գույքի կառավարման կոմիտե
	Հայաստանի Հանրապետության կառավարության և Եվրոպական հանձնաժողովի միջև «ԵՄ-ն Էներգաարդյունավետության և շրջակա միջավայրի համար» (Հատուկ պայմաններ) ֆինանսավորման համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	ՀՀ ֆինանսների նախարարություն
	Հայաստանի Հանրապետության կառավարության և Եվրոպական հանձնաժողովի միջև «ԵՄ-ն Էներգաարդյունավետության և շրջակա միջավայրի համար» ֆինանսավորման համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	ՀՀ տարածքային կառավարման և ենթակառուցվածքների նախարարություն
	ՀՀ կառավարության և Եվրոպական հանձնաժողովի միջև «ԵՄ-ն Էներգաարդյունավետության և շրջակա միջավայրի համար» (Հատուկ պայմաններ) ֆինանսավորման համաձայնագրի նախագծի նպատակները համահունչ են ՀՀ էներգախնայողության և վերականգնվող էներգետիկայի ոլորտում վարվող քաղաքականությանը:

	Ընդունվել է ի գիտություն:

	ՀՀ շրջակա միջավայրի նախարարություն
	1. նախագծի 1.1 կետում և հավելված 1-ի 1-ին էջի 1-ին կետում «միջավայրի» բառից հետո լրացնել «պահպանության, բարելավման և վերականգնման» բառերով՝ հաշվի առնելով, որ նախագծի հավելվածներով ներկայացված գործողություններն ուղղված են շրջակա միջավայրի պահպանությանը, բարելավմանն ու վերականգնմանը,
2. նախագծի հավելված 1-ի 3-րդ էջի 2-րդ պարբերությունում «ամենամեծ լճում» բառերից հետո լրացնել «՝ Սևանա լճում» բառերով,
3. հաշվի առնելով ՀՀ Սահմանադրության 12-րդ հոդվածի 1-ին կետի պահանջները՝ նախագծի հավելված 1-ի 4-րդ էջի 3-րդ պարբերությունից հանել «պաշտպանելու» բառը, 
4. նախագծի հավելվածներում կիրառվող «շրջակա միջավայրի պաշտպանություն» բառերը փոխարինել «շրջակա միջավայրի պահպանություն» բառերով,
5. նախագծի հավելված 1-ի 11-րդ էջի 3-րդ պարբերության «ջրի որակի պաշտպանության եւ պահպանման բարելավմանը» բառերը փոխարինել «Սևանա լճի էկոհամակարգի բնական վիճակի՝ մասնավորապես ջրի որակի, վերականգնմանը, բարելավմանը և պահպանությանը» բառերով,
6. նախագծի հավելված 1-ի 16-րդ էջի 2-րդ պարբերությունում «աղտոտվածության կրճատում» բառերը փոխարինել «աղտոտվածության նվազեցում» բառերով,
7. նախագծի հավելված 1-ի 19-րդ էջում 2.3 կետի 3-րդ պարբերությունում հստակեցնել ԵՄ օժանդակության նպատակը Սևանա լճի մակարդակի բարձրացումն է, թե՝ պահպանությունը, վերականգնումն ու բարելավումը,
8. նախագծի հավելված 1-ով ներկայացված գործողությունները, որոնք ուղղված են էներգաարդյունավետությանը և շրջակա միջավայրի պահպանությանը, վերականգնմանը և բարելավմանը, ներկայացնել առանձին բաժիններով,
9. նախագծի հավելված 2-ի 38-րդ էջի 16.1 կետում «աջակցում է» բառերից հետո լրացնել «համաձայնագրի շրջանակներում իրականացվող» բառերով,
10. նախագծի հավելված 2-ի 39-րդ էջի  16.2 կետում «համապատասխան,» բառից հետո լրացնել «համաձայնագրի շրջանակներում,» բառերով,
11. նախագծի հավելված 2-ի 26.2  և 27.1 կետերում առկա է հակասություն, անհրաժեշտ է խմբագրել,
12. նախագծի հայերեն տեքստում կան անհամապատասխանություններ անգլերեն տեքստի համեմատ, մասնավորապես՝ նախագծի հավելված 2-ի 4.8 կետի 2-րդ նախադասությունն ամբողջությամբ կրկնվում է 4.9 կետի սկզբում:



	Ընդունվել է մասամբ:
[bookmark: _GoBack]Առաջարկությունների մի մասը կապված են անգլերենից հայերեն թարգմանության հետ (հայերեն տեքստը, համաձայն «Միջազգային պայմանագրերի մասին» օրենքի, տրամադրվել է ՀՀ արդարադատության նախարարության կողմից), հավելված 2-ը ենթակա չէ փոփոխման (հանդիսանում են ընդհանուր պայմաններ, որից շեղումներն առանձին համաձայնագրերի դեպքում արտացոլվում են «Հատուկ պայմաններ» փաստաթղթում), իսկ մյուս առաջարկությունները, համաձայն ՀՀ փոխվարչապետ Մհեր Գրիգորյանի գրասենյակից աշխատանքային կարգով ստացված տեղեկատվության, քննարկվել և փոխհամաձայնեցվել են ՀՀ փոխվարչապետ Մհեր Գրիգորյանի գրասենյակում տեղի ունեցած աշխատանքային քննարկումների ընթացքում:



